
PLAN RADA

INSTITUTA ZA ISTORIJU U SARAJEVU ZA 2010. GODINU

Sarajevo, januar 2010.

UVODNI DIO

U realizaciji programa rada Instituta za istoriju u Sarajevu za 2010. godinu biće angažirano 27 saradnika, od toga 20 naučnih i stručnih saradnika, te 7 u administrativnom dijelu kolektiva. Planiramo da se u ovoj godini izvrše obaveze planirane u 2009, posebno da magistrica Seka Brkljača, s obzirom da to nije uspjela učiniti u prošloj godini, odbrani doktorsku disertaciju, a stručna saradnica Dženita Sarač magistarski rad. Također se planira nostrifikacija magistarske diplome Admira Mulaosmanovića. 

U Biblioteci Instituta će raditi dva saradnika, a administrativni dio će i dalje činiti sekretar, šef računovodstva, tehnički sekretar i dvije radnice-kurirke na održavanju čistoće.

Institut će nastojati preko Zavoda za zapošljavanje uposliti dodatan broj historičara. 

Osim toga, tokom 2010. planiramo napraviti nekoliko predstavljanja Instituta u drugim univerzitetskim centrima u Bosni i Hercegovini (Tuzla, Mostar, Banja Luka), ali i u drugim manjim centrima u Bosni i Hercegovini.

I. PLAN RADA ZA NAUČNO-STRUČNU DJELATNOST INSTITUTA U CJELINI

1. NAUČNI PROJEKTI:

Bez obzira na izostanak finansijske podrške Institut će i u 2010, mada sa smanjenim intenzitetom, nastaviti raditi na kolektivnim projektima (Hronologija historije Bosne i Hercegovine i Historijski leksikon Bosne i Hercegovine), u okviru kojih će biti angažirana većina saradnika Instituta. Ipak, većina saradnika će biti angažirana na svojim individualnim projektima.

2. NAUČNE KONFERENCIJE:

Tokom 2010. ne planiramo samostalno naučne konferencije. U toku su razgovori sa drugim članicama Univerziteta u Sarajeva radi zajedničkog organiziranja jedne konferencije povodom 100-te godišnjice donošenja Bosanskog ustava 1910. godine.

Također ćemo u okviru međunarodne saradnje skupa sa Research Group ‘Socialist Dictatorship as World of Meaning’ at the Centre for Contemporary History, Potsdam, the Institute of Contemporary History, Prague i Institute for South East European Studies, Regensburg organizirati u ljeto 2010. konferenciju pod naslovom Socio-Cultural Change and Political Legitimacy in Eastern Bloc after 1968. 
3. OSTALE  PLANIRANE  AKTIVNOSTI: 

3.1. Tokom 2010. godine Institut za istoriju će nastaviti organizirati naučne tribine pod naslovom Dijalog sa prošloću. Voditelj tribine bit će mr. Seka Brkljača.

3.2. Tokom 2010. godine Institut će nastaviti dalje razvijati već uspostavljenu međunarodnu saradnju sa naučnim institucijama. Tokom maja 2010. planiramo potpisati Sporazum o saradnji sa Institutom za noviju istoriju Srbije u Beogradu, te obaviti posjetu Institutu za nacionalnu istoriju u Skopju radi već ranije dogovorenog potpisivanja Sporzuma.

4. IZDAVAČKA DJELATNOST:

U 2010. godini Institut će nastaviti pripremati tekstove za novi broj časopisa Prilozi br. 39,  kao i za dva broja časopisa Historijska traganja. S obzirom da zbog nedostatka sredstava br. 3 časopisa Historijska traganja nije uspio izaći iz štampe tokom 2009. planiramo u 2010. objaviti ukupno tri broja ovog časopisa kako bi se zadržao redovan ritam izlaženja. Također će se nastaviti objavljivati publikacije u već utemeljenim institutskim izdavačkim serijama. 

Planirano je objavljivanje sljedećih izdanja: 

1. Salmedin Mesihović, Rimski vuk i ilirska zmija. Posljednja borba;

2. Identitet Bosne i Hercegovine tokom historije. Zbornik radova.

3. Historijska traganja br. 4

4. Historijska traganja br. 5

5. Historijska traganja br. 6

6. Prilozi  39, časopis Instituta za istoriju u Sarajevu; 

7. Vera Katz, Društveni i ekonomski razvoj Bosne i Hercegovine u tranziciji 1945-1953.godine;
8. Admir Mulaosmanović, Privredni razvoj Bihaćke krajine 1971-1991. (utjecaj politike i političkih elita);
9. Hannes Grandits, Herrschaft und Loyalität in der spätosmanischen Gesellschaft. Das Beispiel der multikonfessionellen Herzegowina (prijevod sa njemačkog)

10. Robert Donia i John Fine, Bosna i Hercegovine. Iznevjerena tradicija (prijevod sa engleskog) (u saradnji sa Međunarodni institut za bliskoistočne i balkanske studije (IFIMES) iz Ljubljane)
11. Adem-aga Mešić. Memoari (u saradnji sa Hrvatskim institutom iz Zagreba)
12. Tomislav Išek, Mjesto i uloga HKD Napredak u društvenom životu Hrvata BiH između dva rata (1918.- 1941.) (u saradnji sa HKD Napredak)

13. Četerdeset pet godina naučnog i publicisztičkog rada Mustafe Imamovića (u saradnji sa University Press)
Napomena: Realizacija izdavačkog programa ovisit će o raspoloživim finansijskim sredstvima. 

5. FINANSIRANJE INSTITUTA: 

Kanton Sarajevo finansira osnovnu djelatnost Instituta za istoriju u Sarajevu. U 2010. planira se integracija Instituta za istoriju u okvir Univerziteta, što će značiti i novu organizaciju instituta i novi način upravljanja i finansiranja. Predviđamo da će to samo doprinijeti razvoju Instituta kao organizacione jedinice Univerziteta, te da će se time poboljšati i finansijska situacija, barem što se tiče ličnih dohodaka koji su trenutno jako niski.

Finansijska situacija će odrediti i stupanj realizacije planiranih arhivskih istraživanja izvan Sarajeva. Potrebno je napomenuti da će Institut i u 2010. godini djelovati sa veoma ograničenim finansijskim sredstvima, i neriješenim pitanjem smještaja.

S obzirom na nove načine finansiranja naučno-istraživačkih projekata u Kantonu Sarajevo, Institut će podržavati i podsticati saradnike u prijavljivanju svojih projekata nadležnom ministarstvu kako bi  dobili potrebnu finansijsku podršku za svoja arhivska istraživanja. 

II.  PREGLED PLANIRANIH POJEDINAČNIH NAUČNO-STRUČNIH

ZADATAKA SARADNIKA INSTITUTA ZA ISTORIJU U SARAJEVU

1. BANDŽOVIĆ, dr. SAFET

Naziv projekta: Bošnjački muhadžiri u Drugom svjetskom ratu.
Predviđeni rok završetka projekta: 30. juni 2010. 

Do 30. juna završiti projekt i predložiti Naučnom vijeću Instituta novi projekat. 

2. BEŠLIJA SEDAD

Do kraje februara 2010. predložiti Naučnom vijeću obrazloženje projekta, a do 30. juna 2010. napisati detaljno obrazloženje projekta (do 20 stranica).  

Uporedo sa ovim projektom, planira se u okivru postdiplomskog studija na Filozofskom fakultetu u Sarajevu završavati ispitne i svake druge obaveze predviđene planom i programom studija. 

Raditi na izradi hronoloških jedinica za Hronologiju historije Bosne i Hercegovine te raditi na Historijskom leksikonu Bosne i Hercegovine.

3. BRKLJAČA, mr. SEKA 

Naziv projekta: Gradovi u Bosni i Hercegovini – privreda i stanovništvo 1918 -1941. godina.

Predviđeni rok završetka projekta: 30. juni 2010.
Odbraniti disertaciju u prvoj polovini 2010. godine.

Do 30. juna predložiti Naučnom vijeću Instituta novi projekt. 

Organizirati tribinu Instituta pod naslovom Dijalog sa prošloću.

Raditi na izradi hronoloških jedinica za Hronologiju historije Bosne i Hercegovine te raditi na Historijskom leksikonu Bosne i Hercegovine.

Učestvovati u ostalim aktivnostima Instituta u skladu sa iskazanim potrebama.

4. DUJMOVIĆ, mr. SONJA

Naziv projekta: Srpsko građanstvo u Sarajevu 1918-1941.
Predviđeni rok  završetka projekta: 31. decembar 2010.
U 2010. godini planira se nastavak istraživanja arhivskih fondova u Sarajevu (Arhiv grada Sarajeva, Arhiv Bosne i Hercegovine, Zemaljski muzej Sarajevo), te istraživanja (15 dana) u Beogradu u Arhivu Jugoslavije, ukoliko se dobiju finansijska sredstva. Na temelju toga planira se završetak prve verzije rada i predaja mentoru na čitanje.
Raditi na izradi hronoloških jedinica za Hronologiju historije Bosne i Hercegovine te raditi na Historijskom leksikonu Bosne i Hercegovine.

Učestvovati u ostalim aktivnostima Instituta u skladu sa iskazanim potrebama.

5.  GLADANAC SANJA 

Naziv projekta: Državno školstvo u Bosni i Hercegovini od 1941. do 1945. godine
Predviđeni rok završetka projekta: 31. decembar 2011.

U toku 2010. godine planira se dovršiti obrađivanje svih relevantnih i dostupnih izvora. U tu svrhu, namjerava pregledati i obraditi arhivske fondove u Istorijskom arhivu Sarajevo vezane za djelovanje školskih ustanova u BiH (1941 – 1945), obraditi zakone i zakonske odredbe NDH objavljene u periodu 1943 – 1945. godina te obraditi dostupnu periodiku (Narodne novine, Sarajevski novi list, Službeni glasnik Ministarstva bogoštovlja i nastave/Službeni glasnik Ministarstva prosvjete). Ukoliko financijska situacija bude dopuštala, obavit 15-odnevno istraživanje u Hrvatskom državnom arhivu Zagreb. 

Uporedo sa ovim projektom, planira se u okivru postdiplomskog studija na Filozofskom fakultetu u Sarajevu završavati ispitne i svake druge obaveze predviđene planom i programom studija.

Raditi na izradi hronoloških jedinica za Hronologiju historije Bosne i Hercegovine te raditi na Historijskom leksikonu Bosne i Hercegovine.

Učestvovati u ostalim aktivnostima Instituta u skladu sa iskazanim potrebama.

6. GRUBIŠIĆ, ŽELJKO

S obzirom da je saradnik angažiran posredstvom Zavoda za zapošljavanja njegov će angažman trajati do isteka ugovora sa Zavodom. Za to vrijeme saradnik će pohađati postdiplomski studij, te nastaviti raditi na projektu Historijski leksikon Bosne i Hercegovine.

7. KAMBEROVIĆ, dr. HUSNIJA

Naziv projekta: Nacionalni identitet Bošnjaka 1945-2008.
Predviđeni rok završetka projekta: 30. juni 2010.

U okviru ovoga projekta saradnik će do 30. juna završiti još jedan članak pod naslovom  Josip Broz Tito i nacionalni identitet Muslimana u Bosni i Hercegovini – dva viđenja. 
Do 30. juna predložiti naučnom vijeću Instituta prijedlog novog naučnog projekta.

Osim toga, saradnik će obavljati poslove direktora Instituta za istoriju i rukovoditi radom Naučnog vijeća Instituta;

Učestvovati u ostalim aktivnostima Instituta u skladu sa iskazanim potrebama.

8. KAPIDŽIJA, ELMEDINA

Naziv projekta: Bosna u drugoj polovini XIII. stoljeća
Predviđeni rok završetka projekta: 1. 1. 2011.

Nastaviti rad na prikupljanju podataka iz relevantne naučne literature i zbirki objavljenih izvora vezanih za projekat. Ukoliko finansijska sredstva budu dozvoljavala obaviti istraživanja u arhivima izvan države. U okviru postdiplomskog studija položiti sve ispite i ostale obaveze predviđene nastavnim planom i programom.

Raditi na izradi hronoloških jedinica za Hronologiju historije Bosne i Hercegovine, te pomoći u izradi abecedarija za projekat Historijski leksikon Bosne i Hercegovine.
Učestvovati u ostalim aktivnostima Instituta u skladu sa iskazanim potrebama.

9. KATZ, dr. VERA

Naziv projekta: Historijski leksikon Bosne i Hercegovine
Predviđeni rok završetka projekta: 31. 12. 2012.

Nastavit će se koordinacija u izradi popisa pojmova za abecedarij do 10.000 leksikografskih jedinica (nedostaje još 3000). Pripremanje prikupljenog materijala, njegovo sortiranje i prezentiranje na sjednici Redakcije HLBiH u martu 2010. godine, prema znanstvenim disciplinama i povijsnim periodima koji ga čine. Pripremiti radnu verziju abecedarija i prijedlog urednika za pojedine dionice HLBiH za sjednicu Naučnog vijeća Instituta za istoriju u Sarajevu na usvajanje. Koordinirati rad sa urednicima i autorima leksikografskih natuknica, te otpočeti obradu i verificiranje pristiglog pisanog i ilustrativnog materijala. Dodatno, prema potrebi, uključivati autore za pojedine neophodne poslove stručne i tehničke prirode.     

Završiti pripremu doktorske disertacije za objavljivanje; 

Urediti dva broja časopisa Historijska traganja za 2010. godinu;

Ukoliko se dobiju finansijska sredstva od Ministarstva ili se na neki drugi način osiguraju, obaviti istraživanja u arhivima u Beogradu, Mostaru, Bihaću i Tuzli.
Učestvovati u ostalim aktivnostima Instituta u skladu sa iskazanim potrebama.

10. LIČINA AIDA

Naziv projekta: Titov fond za stipendiranje mladih radnika i radničke djece od 1974. do 1986. godine
Predviđeni rok zvršetka projekta: 1. januar 2011.

Položiti sve ispite i ostale obaveze na postdiplomskom studiju predviđene nastavnim planom i programom. 

Raditi na obradi pregledane arhivske građe arhivskog fonda, te započeti pisanje rada. 

Kao sekretar časopisa Instituta za istoriju Historijska traganja, raditi na pripremanju dva nova broja  (pet i šest) ovog časopisa u 2010. godini. 

Raditi na izradi hronoloških jedinica za Hronologiju historije Bosne i Hercegovine te raditi na Historijskom leksikonu Bosne i Hercegovine.
Učestvovati u ostalim aktivnostima Instituta u skladu sa iskazanim potrebama.

11. MILIŠIĆ, dr. SENIJA

Naziv projekta: Bosanskohercegovački naučnici (1945-1975) – Život i djelo 

Predviđeni rok završetka projekta: 31. 12. 2010. godine

Ukoliko se dobiju finansijska sredstva obaviti dodatna istraživanja u Beogradu i Zagrebu. Do kraja godine završiti projekt u skladu sa ranije usvojenim planom.

12. MULAOSMANOVIĆ,  ADMIR

Naziv projekta: Politička djelatnost Alije Izetbegovića. Od osnivanja SDA (1990.) do povlačenja iz Predsjedništva BiH (2000.)

Predviđeni rok završetka projekta: 30. septembar 2013.
Obaviti potrebna arhivska istraživanja u Sarajevu, te obaviti razgovore sa dijelom političkih aktivista saradnika Alije Izetbegovića.

Raditi na izradi hronoloških jedinica za Hronologiju historije Bosne i Hercegovine, te raditi na Historijskom leksikonu Bosne i Hercegovine.

Učestvovati u ostalim aktivnostima Instituta u skladu sa iskazanim potrebama.

13. NAMETAK MUHAMED

Naziv projekta: Agitprop kultura u BiH (1945-1952)
Predviđeni rok završetka projekta: 31. decembar 2011.

Položiti sve ispite i ostale obaveze na postdiplomskom studiju predviđene nastavnim planom i programom. 

Raditi na izradi hronoloških jedinica za Hronologiju historije Bosne i Hercegovine, te raditi na Historijskom leksikonu Bosne i Hercegovine.

Učestvovati u ostalim aktivnostima Instituta u skladu sa iskazanim potrebama.

14. OMERČIĆ EDIN

Naziv projekta: Bosna i Hercegovina u političkoj projekciji intelektualnih krugova u periodu 1991-1996. 
Predviđeni rok završetka projekta: 1.januar 2011.

Položiti sve ispite i ostale obaveze na postdiplomskom studiju predviđene nastavnim planom i programom. 

Raditi na izradi hronoloških jedinica za Hronologiju historije Bosne i Hercegovine, te raditi na Historijskom leksikonu Bosne i Hercegovine.
Učestvovati u ostalim aktivnostima Instituta u skladu sa iskazanim potrebama.

15. OMEROVIĆ ENES

Naziv projekta: Političko nasilje u Bosni i Hercegovini 1918-1921. godine.

Predviđeni rok završetka projekta: 1.januar 2011.

Položiti sve ispite i ostale obaveze na postdiplomskom studiju predviđene nastavnim planom i programom. 

Tokom 2010. godine predviđen je rad na arhivskim fondovima u Historijskom arhivu u Sarajevu (fond Gradsko poglavarstvo grada Sarajeva) i Arhivu Bosne i Hercegovine (fondovi Okružni sud Sarajevo, Vrhovni sud u Sarajevu i Državno nadodvjetništvo u Sarajevu), zatim rad na objavljenoj građi i relevantnoj literaturi, te istraživanje stranačke štampe u Bosni i Hercegovini. Ukoliko finansijske prilike dozvole planirana su i istraživanja u Arhivu Jugoslavije u Beogradu. 

Raditi na izradi hronoloških jedinica za Hronologiju historije Bosne i Hercegovine, te raditi na Historijskom leksikonu Bosne i Hercegovine.
Učestvovati u ostalim aktivnostima Instituta u skladu sa iskazanim potrebama.

16. PELESIĆ, mr. MUHIDIN

Naziv projekta: Bosna i Hercegovina u Nezavisnoj državi Hrvatskoj (Propaganda i kultura)

Predviđeni rok završetka projekta: 31. decembar 2010. 

Završiti rukopis, te do 30. juna 2010. ponuditi naučnom vijeću obrazlo9ženje novog projekta.

Učestvovati u radu na Hronologiji historije Bosne i Hercegovine i  Historijskom leksikonu Bosne i Hercegovine;
Učestvovati u ostalim aktivnostima Instituta u skladu sa iskazanim potrebama.

17. SARAČ, DŽENITA

Naziv projekta: Bošnjaci u Bosni i Hercegovini od 1981. do 1991. godine. Odnos nacionalnog i religijskog identiteta u svakodnevnici „običnih“ ljudi.

Predviđeni rok završetka projekta: 1. novembar  2010.

Odbraniti magistarski rad pod naslovom Odnos vjerskog i nacionalnog u identitetu Bošnjaka od 1980. do 1990. godine.

18. SMAJIĆ, mr. RAMIZA

Naziv projekta: Demografske promjene na prostoru Bosanskog ejaleta od 1683. do 1718. godine.

Predviđeni rok završetka projekta: 30. juni 2011.
Obrada sakupljene građe, a ukoliko se dobiju finansijska sredstva od Ministarstva ili se na neki drugi način osiguraju, obaviti istraživanja u arhivima u Istanbulu i Ankari (Turska), u Sveučilišnoj biblioteci u Zagrebu (Hrvatska), te arhivima u Dubrovniku i Zadru.

19. VELADŽIĆ,  SABINA

Naziv projekta: Mobilizacija javnog mnijenja u Bosni i Hercegovini 1990-1992. kroz nacionalna glasila – Javnost, Herceg- Bosna, Muslimanski glas 

Predviđeni rok završetka projekta: 31. juli 2010. 

Završiti i predati rukopis magistarskog rada pod naslovom Uzroci i sredstva nacionalne homogenizacije Bošnjaka u Bosni i Hercegovini od 1990. do 1992. godine. 

Učestvovati u ostalim aktivnostima Instituta u skladu sa iskazanim potrebama.

20. YOUNIS, mr. HANA

Naziv projekta: Trgovačka elita u Sarajevu 1851-1878. godine.
Predviđeni rok završetka projekta: 1. oktobar 2011.
Obaviti istraživanja u Istorijskom arhivu Sarajevo, Muzeju Sarajeva, Srpskoj opštini i Zemaljskom muzeju u Sarajevu. 

Ukoliko se dobiju finansijska sredstva od Ministarstva ili se na neki drugi način osiguraju, obaviti istraživanja u arhivima u Beogradu, Mostaru i Tuzli.

Učestvovati u ostalim aktivnostima Instituta u skladu sa iskazanim potrebama.

II. PLAN RADA BIBLIOTEKE  INSTITUTA ZA ISTORIJU
1. Gina Zorabdić, šef  biblioteke
    Obavljati redovne poslove u biblioteci, a posebnu aktivnost će usmjeriti na razvijanju     kompjuterske baze bibliotečkog fonda.

2. Igor Mišković, bibliotekar-dokumentator
    -   Obavljati poslove predviđene Pravilnikom o radu; 

    - Obavljati poslove sekretara Redakcije Historijskog leksikona Bosne i Hercegovine;

III.  PLAN RADA SEKRETARIJATA  INSTITUTA  ZA  ISTORIJU

1. dipl. iur. Ašida Šahbegović, sekretar Instituta

- Obavljati redovne poslove sekretara Instituta. 

2. Nura Jesenković, šef računovodstva
U skladu sa važećim zakonskim propisima i odredbama Pravila Instituta za istoriju u Sarajevu, u sekretarijatu Instituta čiji je dio i računovodstvo, izvršavaće se svi redovni i potrebni zadaci vezani za pravno-administrativne i finansijsko-računovodstvene poslove.

IV. PLAN RADA ADMINISTRATIVNO – TEHNIČKOG DIJELA  INSTITUTA

1.Ognjenka Išek, tehnički sekretar

2. Ramiza Ljuca, kurirka-radnica na održavanju čistoće
3. Ifeta Mešević, kurirka-radnica na održavanju čistoće

Sukladno Pravilniku o radu uposlenici će obavljati administrativne, tehničke i druge poslove shodno zahtjevima i potrebama urednog i redovnog poslovanja Instituta za istoriju u Sarajevu.

          DIREKTOR









    Dr. Husnija Kamberović

